
 

 

 

 

 

FÓGRA CINNIDH 
 

De réir alt 21A den Acht Imeall Trágha 1933, arna leasú, an tAire Stáit ag an Roinn 

Tithíochta, Rialtais Áitiúil agus Oidhreachta a bhfuil freagracht speisialta air maidir le 

Pleanáil agus Rialtas Áitúil (“an tAire”) tugann sé fógra leis seo go bhfuil sé tar éis iarratas a 

chinneadh dar dáta an 23 Deireadh Fómhair 2019 ar cheadúnas faoi Alt 3 den Acht Imeall 

Trágha 1933 (arna leasú) arna chur isteach ag an Údarás Fuinnimh Inmharthana na hÉireann, 

SEAI, 3 Páirc Phlás, Sráid Haiste Uachtarach, Baile Átha Cliath 2 (“an tIarratasóir”) maidir 

le himscrúduithe láithreáin a dhéanamh le haghaidh tionscadal taispeána Gaoithe Amach ón 

gCósta ar Snámh ag láthair tástála AMETS, amach ó Chontae Mhaigh Eo. Uimhir Thagartha 

Iarratais FS007062. 
 

 

CINNEADH 

 

Chinn an tAire de bhun forálacha na hAchta Imeall Trágha, 1933 (arna leasú) Ceadúnas 

Urthrá a thabhairt don Iarratasóir i leith na forbartha a dhéantar cur síos uirthi san iarratas, 

faoi réir na gcoinníollacha a leagtar amach sa Cheadúnas Urthrá. 

 

 

NA PRÍOMHCHÚISEANNA AGUS NA PRÍOMHCHÚINSÍ 

 

Thug an tAire aird ar na nithe seo a leanas le linn an iarratais ar Cheadúnas Urthrá 

a chinneadh: 

 

 an t-iarratas ar Cheadúnas Urthrá mar aon leis na doiciméid a ghabhann leis; 

 

 an réamhscagadh le haghaidh measúnachta tionchair timpeallachta a dhéanamh ar na 

hoibreacha atá beartaithe;  

 

 an Ráiteas Tionchair Natura;  

 

 na haighneachtaí a fuarthas ó chomhlachtaí forordaithe agus freagraí an iarratasóra; 

 

 na haighneachtaí a fuarthas le linn comhairliúchán poiblí agus freagraí an iarratasóra;  
 

 pleananna nó tionscadail eile a d'fhéadfadh, in éineacht leis an bplean nó tionscadal 

á bhreithniú, dochar a dhéanamh do shláine an Láithreáin Eorpaigh; 
 

 aon fhaisnéis fhorlíontach a thabharfaidh an t-Iarratasóir maidir leis an NIS; 
 

 an Réamhscagadh le haghaidh Tuarascála Measúnachta Cuí a dhéanamh ar an 

tionscadal atá beartaithe agus é ullmhaithe ag Comhairleoir Timpeallachta 

Neamhspleách (IEC) agus glactha ag an Aire; 

 

 an Réamhscagadh le haghaidh Chinneadh na Measúnachta Cuí a shínigh an tAire ar 

an 8th Márta 2022;  
 



  

 

 

 na haighneachtaí a fuarthas le linn comhairliúchán poiblí ar tugadh faoi chun críche 

Measúnacht Chuí a dhéanamh ar fhreagraí an iarratasóra; 

 

 Tuarascála Measúnachta Cuí ullmhaithe ag Comhairleoir Timpeallachta 

Neamhspleách (IEC) agus glactha ag an Aire; 
 

 an Réamhscagadh le haghaidh Chinneadh na Measúnachta Cuí a shínigh an tAire ar 

an 8ú Samhain 2022;  

 

 an Measúnú Riosca ar Speiceas Iarscríbhinn IV ar an bhforbairt bheartaithe agus 

é ullmhaithe ag Comhairleoir Timpeallachta Neamhspleách agus glactha ag an Aire; 

 

 cineál agus cuspóir an togra 

 

 na coinníollacha toilithe a cheanglófar leis an gCeadúnas Urthrá; 

 

 an mheasúnacht theicniúil, lena n-áirítear teacht ar chomhaontú agus glacadh leis an 

measúnú comhshaoil maidir leis na hoibreacha atá beartaithe ag an gCoiste um 

Cheadúnais Mhara a Ghrinnfhiosrú (“MLVC”), chomh maith lena conclúidí agus 

moltaí i ndáil leis seo; 

 

 An chomhairle ó Rannóg Urthrá na Roinne Tithíochta, Rialtais Áitiúil agus 

Oidhreachta.  

 

 

Ag féachaint do na nithe roimhe seo, agus ag féachaint go háirithe do na coinníollacha 

toilithe ceangailte leis an gCeadúnas Urthrá, na tuarascálacha comhshaoil glactha ag an Aire, 

agus moladh an MLVC, tá an tAire sásta: (i) nach dócha go mbeidh toradh suntasach ag an 

bhforbairt bheartaithe le lonnú ar an urthrá ar an timpeallacht; (ii) nach ndéanfadh an 

fhorbairt bheartaithe le lonnú ar an urthrá dochar do shláine aon Láithreáin Eorpaigh; agus 

(iii) gurb é leas an phobail é an Ceadúnas Urthrá a dheonú ag féachaint do chineál an togra.  

 

  

Tá an t-eolas seo a leanas ar fáil ar shuíomh gréasáin na Roinne Tithíochta, Rialtais Áitiúil 

agus Oidhreachta ag:  

 

gov.ie - FS007062 SEAI Imscrúdú Láithreáin le haghaidh Tástáil Gaoithe Amach ón gCósta 

ar Snámh a dhéanamh ag an láithreán AMETS i Maigh Eo (www.gov.ie)  

 

i. Fógra Cinnidh; 

ii. Ceadú ón Aire chun Ceadúnas Urthrá a Dheonú; 

iii. Ceadúnas Urthrá mar a cuireadh i bhfeidhm é idir na páirtithe, lena n-áirítear na 

coinníollacha ceangailte leis an gcinneadh (atá mar chuid den Cheadúnas Urthrá); 

iv. Tuarascáil MLVC agus Foscríbhinn a ghabhann léi; 

v. Scagadh le haghaidh Measúnacht Iomchuí 

vi. Scagadh le haghaidh Chinneadh na Measúnachta Iomchuí;  

vii. An Mheasúnacht Iomchuí;  

viii. Cinneadh na Measúnachta Iomchuí;  

ix. Scagadh EIA agus Tuarascáil Chomhshaoil; 

https://www.gov.ie/en/foreshore-notice/f498c-seai-saipam-site-investigation-for-floating-offshore-wind-testing-at-amets-site-mayo/?referrer=http://www.gov.ie/en/publication/fd3d9-seai-saipam-site-investigation-for-floating-offshore-wind-testing-at-amets-site-mayo/
https://www.gov.ie/en/foreshore-notice/f498c-seai-saipam-site-investigation-for-floating-offshore-wind-testing-at-amets-site-mayo/?referrer=http://www.gov.ie/en/publication/fd3d9-seai-saipam-site-investigation-for-floating-offshore-wind-testing-at-amets-site-mayo/


  

 

x. Faisnéis faoin bpróiseas rannpháirtíochta poiblí, lena n-áirítear cóipeanna de na 

haighneachtaí go léir a fuarthas; 

xi. na haighneachtaí a fuarthas ó chomhlachtaí forordaithe; 

xii. Iarratas ar Cheadúnas Urthrá in éineacht le hábhair tacaíochta;  

xiii. An Ráiteas Tionchair Natura; 

 

 
 

Is féidir an t-ábhar seo a iniúchadh saor in aisce freisin ag an oifig seo a leanas de chuid na 

Roinne: 

 

An Rannóg Urthrá 

An Roinn Tithíochta, Rialtais Áitiúil, agus Oidhreachta 

Bóthar an Bhaile Nua 

Loch Garman 

Y35 AP90 

Fón: 1890 20 20 21 

Ríomhphost: foreshore@housing.gov.ie 

 

 

 

GNÁS ATHBHREITHNITHE 

 

Tá nós imeachta athbhreithnithe ar fáil os comhair na hArd-Chúirte trínar féidir agóid a 

dhéanamh i gcoinne dhlíthiúlacht shubstainteach nó dhlíthiúlacht nós imeachta chinneadh an 

Aire. Tá an nós imeachta athbhreithnithe faoi rialú Ordú 84 de Rialacha na nUaschúirteanna, 

1986 (I.R. 15 de 1986). Ní mór do dhuine ar mian leis leas a bhaint as an nós imeachta um 

athbhreithniú (i) ráiteas i dtaobh na bhforas a chomhdú ar dtús; agus (ii) mionnscríbhinn 

fhíoraithe a chomhdú, i bPríomh-Oifig na hArd-Chúirte. Is gá ansin iarratas a dhéanamh ar 

chead chun iarratas a dhéanamh chun na hArd-Chúirte. 

 

Déanfar iarratas ar chead iarratas a dhéanamh ar athbhreithniú breithiúnach laistigh de thrí 

mhí ón dáta a tharla forais an iarratais i dtosach faoi Alt 21(1) d'Ordú 84 de Rialacha of na n-

Uaschúirteanna arna leasú ag I.R. Uimh. 691 de 2011. Tosaíonn an teorainn ama le haghaidh 

athbhreithnithe den sórt sin ó dháta foilsithe an Fhógra Cinnidh seo.  Is féidir faisnéis 

phraiticiúil faoin sásra athbhreithnithe a fháil ón suíomh gréasáin um Fhaisnéis do 

Shaoránaigh ag citizensinformation.ie  

 

Tá feidhm ag alt 50B den Acht um Pleanáil agus Forbairt, 2000, arna leasú, inter alia, maidir 

le hImeachtaí Athbhreithnithe Breithiúnacha. Tugtar aghaidh ar ábhar na gcostas faoi  

Fho-ailt (2),(2A),(3) & (4). D’ainneoin aon ní in Ordú 99 de Rialacha na nUaschúirteanna 

(I.R. 15 de 1986) agus faoi réir fho-ailt (2A), (3) agus (4), in imeachtaí lena mbaineann an  

t-alt seo, íocfaidh gach páirtí sna himeachtaí (lena n-áirítear aon fhógrapháirtí) a gcostas féin. 

Tá téacs iomlán Alt 50B ar fáil ag: 

 

http://www.irishstatutebook.ie/2010/en/act/pub/0030/sec0033.html#sec33 

agus 

http://www.irishstatutebook.ie/2011/en/act/pub/0020/sec0021.html#sec21  

 

 

 

mailto:foreshore@housing.gov.ie
http://www.citizensinformation.ie/
http://www.irishstatutebook.ie/2010/en/act/pub/0030/sec0033.html#sec33
http://www.irishstatutebook.ie/2011/en/act/pub/0020/sec0021.html#sec21


  

 

 

 

AN ROINN TITHÍOCHTA, RIALTAIS ÁITIÚIL AGUS OIDHREACHTA 

 
 

 

24 Feabhra 2023  

 

 

 


